
‘‘Ўзбекистонда илмий тадқиқотлар: Даврий анжуманлар:’’ [Тошкент; 2022]

‘‘Ўзбекистонда илмий тадқиқотлар: Даврий анжуманлар:’’ мавзусидаги  
республика 41-кўп тармоқли илмий масофавий онлайн конференция материаллари 
тўплами, 30 июнь 2022 йил. - Тошкент: «Tadqiqot», 2022. - 9 б.

Ушбу Республика-илмий онлайн даврий анжуманлар Ўзбекистон Республикасини 
ривожлантиришнинг бешта устувор йўналишлари бўйича Ҳаракатлар стратегиясида  
кўзда тутилган вазифа - илмий изланиш ютуқларини амалиётга жорий этиш йўли 
билан фан соҳаларини ривожлантиришга бағишланган.

Ушбу Республика илмий анжуманлари таълим соҳасида меҳнат қилиб келаётган  
профессор - ўқитувчи ва талаба-ўқувчилар томонидан тайёрланган илмий тезислар  
киритилган бўлиб, унда таълим тизимида илғор замонавий ютуқлар, натижалар,  
муаммолар, ечимини кутаётган вазифалар ва илм-фан тараққиётининг истиқболдаги  
режалари таҳтил қилинган конференцияси.

Доцент Шакирова Шохида Юсуповна «Тараққиёт стратегияси» маркази муҳаррири

ЖИСМОНИЙ ТАРБИЯ ВА СПОРТ

JISMONIY MADANIYAT NAZARIYASI VA METODIKASI FANI 
MUTAXASSISLIKKA YO‘NALTIRILGAN O’QUV PREDMETI SIFATIDA

Tangirov Azizjon Dilshodovich
O’zbekiston Respublikasi IIV Surxondaryo 

akademik litseyi jismoniy tarbiya o’qituvchisi 
Tel: 942071155 

Annotatsiya: Ushbu maqolada jismoniy tarbiya fani va uning fan sifatida shakllanishi davrlari 
hamda omillari haqida so’z ketdi. 

Kalit so’zlar: Metodik prinsiplar, emperik, jismoniy mashq va jismoniy madaniyat 
tushunchalari, birinchi davr, ikkinchi davr, uchinchi davr.

Jismoniy madaniyat nazariyasi ilmiy fan tarzida jismoniy madaniyatga oid mavjud faktlarni 
izohlab beradi va umumlashtiradi. Amaliy fan sifatida inson jismoniy barkamolligining vositalari, 
jismoniy madaniyati shakllari va uning uslubiyati haqidagi amaliy, nazariy bilimlarni beradi, 
hayotiy zaruriy harakat malakalari va ko‘nikmalari zaxirasini oshiradi.

Jismoniy madaniyat nazariyasi va uning amaliyoti hamisha rivojlanishda va mukammalashib 
boradi. Amaliyot natijalari, ilmiy tadqiqot ma’lumotlari jnsmoniy madaniyat nazariyasini 
pedagogika fanlari erishgan muvaffaqiyatlarga tayanadi. Jismoniy madaniyat nazariyasi va 
metodikasi har qanday holatda ilmiy pedagogikaning negizini tashkil etuvchi eng umumiy 
qonunlardan, prinsiplar va qoidalardan foydalanadi, shu jumladan, barcha sport fanlari uchun 
xam bu qonunlar, prinsiplar va qoidalar mos keladi va o’ziga xos ma’no kasb etadi.

O’quv fani sifatida shakllanishi va uning rivojlanishiga jamiyat a’zolarining jismoniy 
tayyorgarligini oshirish mumkinligi haqidagi nazariy fikrning vujudga kelishi va unga intilish 
sabab bo‘ldi. 

Jismoniy madaniyat nazariyasi va metodikasining mazmuni quyidagilarni o’z ichiga oladi:
- jismoniy madaniyat jamiyat mahsuli ekanligi, ijtimoiy hodisa sifatida madaniyatning boshqa 

shakllari bilan bog’liqligi;
- jismoniy madaniyatning maqsadi, uning umumiy vazifalari va tamonlari;
- jismoniy madaniyatning vositalari, metodik prinsiplari;
- harakatga o‘rgatish, o’qitishning uslublari;
- jismoniy sifatlarni rivojlantirish;
- jismoniy mashqlar va uni o’qitish jarayonining tuzilishi;
- jismoniy mashqlar bilan shug’ullanish mashg’ulotlarini tashkillashtirishning shakllari;
- jismoniy madaniyat jarayonini rejalashtirish va uning hisoboti;
- jismoniy madaniyat uslubiyatining xususiyatlari;
- maktabgacha yoshdagi va maktab yoshidagi bolalar jismoniy tarbiyasi;
- sport trenirovkasi jarayoni xarakteristikasi.
Jismoniy madaniyat nazariyasi va metodikasining rivojlanishi bir necha davrlarni o’z ichiga 

oladi:
Birinchi davr - inson o’zining ijtimoiy faoliyati davomida harakat-faoliyatini organizmga 

ta’siri haqidagi eng dastlabki (emperik) bilimlari (Ponamarev. N.I. 1975). Eng dastlabki emperik 
bilimlarning to’planishi «mashqlanganlik»ning foydasini sezib, ma’nosiga yetish va tajribasini 
o’zatish usullarini anglashga imkon yaratdi. Bu «jismoniy mashqlar»ning va «jismoniy 
madaniyat»ning paydo bo’lishi uchun sharoit yaratilishida omil bo’lib xizmat qildi.

Ikkinchi davr- jismoniy madaniyat jarayonida qo‘llanila boshlagan birinchi uslubiyatlarning 
yaratilishi – Qadimgi Yinonistonda quldorlik davlati davrini va Orta asrni o’z ichiga oladi (G.D. 
Harabuga, 1974). Jismoniy madaniyatdagi bu uslublar, tajribalar orqali vujudga keltirilgan 

bo’lib, filosoflar, pedagoglar, vrachlar odam organizmi faoliyati qonuniyatlarini xali bilmasligi 
sababli jismoniy mashqlar ta’siri mexanizmini tushuntira olmas, shunga ko’ra jismoniy mashqlar 
bilan shug’ullanishning foydasini tashqi natijalarga qarab baholadilar. Yunonistonning jismoniy 
madaniyat uslubiyati aytarli darajada ma’lum edi. U mavjud vositalar va uslubiyatlarni kuch, 
chidamlilik va boshqa harakat sifatlarini rivojdantirish uchun ularni yagona tizimiga birlashtira 
olgan edilar. O’rta asrning o`rtalarida uslubiyatlarining xillari ortdi. Gimnastika, suzish, kamon 
otish, otda chopish, qilichbozlik bo’yicha dastlabki qo‘llanmalar paydo bo’ldi. Ajdodlarimiz 
Abu Nasr Farobiy, Abu Ali Ibn Sino, Abu Rayxon Beruniylarning fan madaniyatiga oid ilmiy 
dunyoqarashlari vujudga keldi (Usmonxujayev T.N. 1995).

Uchinchi davr - jismoniy madaniyat haqidagi nazariy bilimlarni intensiv to’planishi Uyg‘onish 
davridan XIX asrning oxirigacha bo’lgan davrni o’z ichiga oladi. Inson madaniyati, uni o’qitish, 
davolash haqidagi fanning rivojlanishi filosoflar, pedagog va vrachlarning jismoniy madaniyat 
muammolariga e’tibor kila boshlashlari davri, jismoniy madaniyatning mohiyati haqidagi  
falsafiy, pedagogik va tibbiy ma’lumotlarning, bilimlarining vujudga kela boshlagan davri. Bu 
ma’lumotlar hali turlicha edi, chunki ko’pincha o‘sha davrda mustaqilroq sanalgan filosofiya, 
pedagogika, meditsina, fanlari tarkibida voyaga yetar edi.

